Crynodeb o’r Prosiect Ansawdd Coedwigoedd 
Asesu Ansawdd Coedwigoedd 

Drwy gydol yr 1980au, roedd y pryderon byd eang ynglŷn â chadwraeth yn canolbwyntio ar y dad-fforestu oedd yn digwydd ar raddfa mor gyflym yn y gwledydd trofannol. Er fod hyn yn dal i fod yn fater o bwys o hyd mewn llawer gwlad, mae’n dod yn fwyfwy amlwg mai rhan yn unig o broblem fwy cymhleth yw hyn o sut i reoli coedwigoedd byd-eang.  Mae’r diddordeb cynyddol yn statws coedwigoedd tymherus a boreal wedi arwain at gydnabyddiaeth y gellir colli neu ddihysbyddu gwerthoedd ecolegol a chymdeithasol, hyd yn oed pan fo maint y goedwig yn aros yr un fath neu ar gynnydd.  Fe all ansawdd coedwigoedd felly fod yn fater yr un mor bwysig â maint y coedwigoedd sydd ar ôl.  Fodd bynnag, mae yna wahaniaethau rhwng syniadau gwahanol fuddgarfanau o beth yn union mae coedwig “o safon uchel” yn ei olygu, ac fe all hyn rwystro ymdrechion i greu strategaethau cynllunio. 

Er enghraifft, mae cwestiynau ynglŷn ag iechyd coedwigoedd wedi achosi dadlau mawr dros yr ugain mlynedd diwethaf, i ddechrau o ran pwysigrwydd deunyddiau sy’n achosi llygredd megis sylffwr diocsid a nitrogen ocsid, ac yn fwy diweddar ynglŷn â rôl bosibl y newid mewn hinsawdd mewn tanseilio iechyd coedwigoedd. Mae’r dadleuon ynglŷn ag effeithiau amgylcheddol gwahanol systemau o reoli coedwigoedd ymhell o ddod i unrhyw gasgliad mewn llawer achos.  Mae deall y berthynas rhwng math ac oedran coedwig, a phwysigrwydd bioamrywiaeth, yn dal yn ei blentyndod mewn rhai ecosystemau coedwigol. 

Mae’r mater o beth yn union y mae ansawdd yn ei olygu i wahanol bobl yn un mwy dyrys fyth. Mae rhywbeth sy’n ymddangos yn goedwig o ansawdd uchel i un person yn gallu ymddangos yn rhywbeth hollol groes i rywun arall.  I goedwigwr, fe all planhigfa ungnwd uchel ei chynnyrch ymddangos yn ddeniadol iawn oherwydd fod coed yn cael ei gynhyrchu’n effeithiol, tra fod yn well gan rywun sydd ar ei wyliau goedwig sy’n edrych yn fwy naturiol ar gyfer cerdded a gwersylla.  Bydd coed marw mewn coedwig yn awgrymu problem clwyf posibl i reolwr coedwig, cynefin anifeiliaid di-asgwrn-cefn prin i sŵolegwr, nodwedd ddiddorol ar gyfer tynnu llun i arlunydd, a ffynhonnell tanwydd i rywun lleol.  Ceir gwahaniaethau yn yr agweddau tuag at anifeiliaid rheibus mewn coedwigoedd, yn dibynnu a yw pobl yn ymwelwyr achlysurol yn chwilio am fywyd gwyllt neu yn fugeiliaid preswyl yn edrych ar ôl eu da byw. 

Mae mesur holl sbectrwm ansawdd coedwigoedd yn sialens sylweddol. Gellir diffinio rhai elfennau o ansawdd yn eithaf manwl ond mae eraill yn llai pendant o lawer – megis pwysigrwydd diwylliannol ac ysbrydol coedwigoedd.  Mae dod o hyd i ddulliau o adlewyrchu’r gwerthoedd hyn mewn mesuriadau ystyrlon yn fwy anodd o lawer.  Nid rhywbeth o natur academaidd yn unig mo’r cwestiynau hyn; maent yn allweddol i’n dealltwriaeth o sut i fynd ati i reoli rhai mathau arbennig o goedwigoedd.  Ymdrech yw’r adroddiad canlynol i edrych yn fanwl ar gwestiwn ansawdd coedwig o ran tirwedd, ac i ateb y cwestiynau canlynol: 

· Beth yw’r elfennau sy’n dod ynghyd i greu ansawdd coedwig o ran tirwedd? 

· A ellir mesur y rhain yn realistig, ac os felly, sut?

· Sut ellir cyfieithu’r asesiad hwnnw yn wersi rheolaeth defnyddiol? 
Mae’r adroddiad yn tynnu ar dechneg asesu a ddatblygwyd gan yr ymgynghorwyr ar y cyd â WWF, IUCN ac Ecole Polytechnique Fédérale de Lausanne. Fe’i gweithredwyd mewn dalgylch bychan o goed yng Nghanolbarth Cymru yn y DG.  Yr asesiad hwn yw’r tro cyntaf i’r fethodoleg ansawdd coedwigoedd gael ei chymhwyso, ac o ganlyniad fe ddysgwyd rhai gwersi pwysig o ran datblygu’r system ymhellach.  Seiliwyd yr asesiad ar dri phrif grŵp o feini prawf (dilysrwydd, buddiannau amgylcheddol a buddiannau cymdeithasol ac economaidd) ac mae tair prif ran i’r system asesu gyflym a roddwyd ar brawf yma: 

Cyfarfod cychwynnol y budd-ddeiliaid i gytuno ar amodau gorchwyl, ffiniau’r ardal i’w phrofi a’r dangosyddion 

(
Casglu gwybodaeth am y dangosyddion drwy archwilio llenyddiaeth, ymweliadau â’r safle a chyfweliadau

(
Ail gyfarfod y budd-ddeiliaid i drafod y canlyniadau a chytuno ar asesiad 

Disgrifir y fethodoleg mewn theori yn ogystal ag mewn perthynas â dalgylch y Ddyfi, ac yna ceir crynodeb – ar gyfer y Ddyfi yn ogystal â’r fethodoleg.

Yr Asesiad yn Nyffryn Dyfi

Fe wnaed yr asesiad ar y cyd â Phartneriaeth Eco-Ddyffryn Dyfi, mudiad dielw a reolir yn lleol sydd â chenhadaeth i feithrin datblygu cynaliadwy yn yr ardal.  Anfonwyd gwybodaeth am yr asesiad at bob aelod o’r Bartneriaeth ac unrhyw fuddgarfanau eraill, a chyhoeddwyd erthyglau yn y wasg.  Cynhaliwyd cyfarfod cychwynnol y budd-ddeiliaid fis Chwefror 2000 ym Machynlleth. Cytunwyd yn y cyfarfod ar yr ardal oedd i gael ei hasesu (y “dirwedd”) ac ar gyfres o ddangosyddion ar gyfer yr asesiad, er fod rhai dangosyddion eraill wedi cael eu hychwanegu yn ystod yr ymchwil a’r cyfweliadau. 

Casglwyd gwybodaeth yn ystod mis Mai a mis Mehefin 2000 a cheir crynodeb yn yr adroddiad.  Fe wnaeth yr ymchwilwyr hefyd ddadansoddiad SWOT o’r data (cryfderau, gwendidau, cyfleoedd a bygythiadau) fel pwynt trafod ar gyfer ail gyfarfod y budd-ddeiliaid. Cynhaliwyd ail gyfarfod y cyfranogwyr ddiwedd mis Mehefin 2000.  Cytunwyd yno ar weledigaeth sylfaenol ar gyfer coedwigoedd a choetiroedd yn y dalgylch, a chyfres o ddulliau posibl o weithredu ar ran y Bartneriaeth. 

Cryfderau
Gwendidau
Cyfleoedd
Bygythiadau

Cyfran y coetiroedd sy’n gorchuddio’r ardal yn gymharol uchel
Nifer helaeth o rywogaethau a phlanhigfeydd egsotig
Gweledigaeth newydd o fewn y Cynulliad Cenedlaethol 
Gor-optimistiaeth yngl~n ag adenillion rheolaeth ar goetiroedd 

Gwerth esthetig a hanesyddol uchel 
Breuder llawer o’r coetiroedd hynafol 
Dynodi’r ardal yn warchodfa bïosffer o bosibl


Gweddillion coedwigoedd hynafol
Diffyg adfywio
Mae’r Fenter Goedwigaeth wrthi’n ailgynllunio Fforest Dyfi 
Dirywiad posibl yn y diwydiant twristiaeth yng Nghymru 

Coed iach
Diffyg hen dyfiant mewn fforestydd



Sawl man dan warchodaeth 
Rheolaeth wael yn hanesyddol



Amrywiaeth defnydd
Economeg ffermio gwael
Datblygiad cynhyrchion newydd a marchnadoedd newydd ar gyfer cynhyrchion pren lleol 
Anghenion ac amcanion unigolion yn dod yn fwy pwysig nag anghenion ac amcanion y gymuned 

Isadeiledd da (ffyrdd, melinau llifio ac ati)
Mae pren o Gymru yn gymharol di-elw ac mae’r sefyllfa’n gwaethygu 



Mae’r goedwig yn cynnig gwaith
Colli’r gallu i ddefnyddio crefftau coetiroedd 
Mwy o dwristiaeth: yn gysylltiedig â choetiroedd yn uniongyrchol ac yn anuniongyrchol
Tyndra rhwng amcanion ehangach rheolaeth coedwigoedd y llywodraeth a’r angen i gynhyrchu arian 

Diddordeb y llywodraeth ac asiantaethau’r llywodraeth mewn coetiroedd 
Diffyg gwybodaeth biolegol 



Cyfleoedd i’r cyhoedd gymryd rhan yn y rheolaeth 
Marchnadoedd lleol cyfyngedig
Cyfleoedd i adfer
Dirywiad posibl mewn ffermio yng Nghymru 

Rhwydwaith llwybrau troed a llwybrau seiclo
Cyfran fechan yn unig dan berchnogaeth leol 
Grantiau ar gyfer amrywiaeth o ddewisiadau rheolaeth 


Diddordeb tirfeddianwyr




Gwerth uchel o ran twristiaeth
Gwahanol awdurdodau yn y dalgylch
Coetiroedd Cymunedol


Yn barod i gydweithredu

Ailasesu defnydd y tir o ganlyniad i broblemau y mae ffermydd yr ucheldiroedd yn eu hwynebu


Rhai marchnadoedd lleol




Arbenigedd ar gael




Y weledigaeth gydsyniol o goedwigoedd y Ddyfi sy’n dod i’r amlwg: mae darlun wedi dod i’r amlwg o’r math o goedwigoedd a choetiroedd y mae budd-ddeiliaid am eu gweld yn y dalgylch.  Patrwm amrywiol o goetiroedd a chynefinoedd eraill fydd hwn, yn yr un ardal, fwy neu lai, ag ar hyn o bryd ond gyda chyfran uwch o goed llydanddeiliog o fewn patrwm mwy synhwyrol, gan gynnwys symud rhai planhigfeydd coniffer o rostiroedd a gweundiroedd traddodiadol, ac ail-greu rhai o’r coetiroedd brodorol a gollwyd yn yr iseldiroedd.  Ar hyn o bryd does dim digon o rai cynefinoedd, gan gynnwys coedwigoedd coedlin a choedwigoedd ucheldir.  Dylai’r goedwig fod yn amlbwrpas, o leiaf ar raddfa tirwedd, a dylai fod yn esgor ar fuddiannau ehangach – o ran cyllid, nwyddau a gwasanaethau – i’r gymuned leol. 

Drafft o gasgliad o amcanion: canlyniad dau gyfarfod y budd-ddeiliaid, a chyfweliadau a thrafodaethau wedi hynny, oedd drafft o gasgliad o amcanion ar gyfer y Bartneriaeth. Yn eu plith mae:

· Swyddogaeth i helpu i gydlynu mentrau’n ymwneud â gwarchodfa bïosffer bosibl

· Swyddogaeth addysg gymunedol o ran grantiau, efallai drwy drefnu cyrsiau 

· Cymryd rhan benodol mewn system lle bydd y gymuned yn rheoli’r coetir yn y dalgylch 

· Datblygu opsiynau tanwydd-coed 

· Cydlynu ymarfer mapio a chynllunio fydd yn arwain at ymagwedd gymunedol tuag at reoli coedwigoedd

Mae’n amlwg mai dechrau yn hytrach na diwedd y broses yw hyn.  Bydd yr ymgynghorwyr yn parhau i weithio gyda’r Bartneriaeth i ddatblygu’r amcanion a nodwyd a gwaith ehangach y Bartneriaeth ym maes coetiroedd. 
